
FARG‘ONA VILOYATIDA POCHTA-TELEGRAF XIZMATINING
O‘RGANILISHI MASALASIGA DOIR

Qosimov Dilmurodjon A’zamjonovich
FarDU mustagqil izlanuvchisi

Annotatsiya.Mazkur magolada XIX asr oxiri — XX asr boshlarida Rossiya imperiyasi
hukmronligi davrida Farg‘ona viloyatida pochta-telegraf xizmatining tashkil etilishi va
rivojlanish ~ masalalari  tarixshunoslik  nuqtayi  nazaridan  o‘rganilgan.  Unda
telekommunikatsiyalar tarixi bo‘yicha mavjud adabiyotlar tahlil qilinib, Farg‘ona vodiysida
pochta-telegraf xizmatining ijtimoiy-siyosiy va iqtisodiy hayotdagi o‘rni yoritilgan.
Shuningdek, mavzuning ilmiy tadgiqotlarda yetarlicha o‘rganilmagani, arxiv manbalarining
to‘liq ilmiy muomalaga kiritilmagani va kelgusida tadqiqot olib borishning dolzarbligi
ko‘rsatib berilgan.

AHHOTAUUA.B 1aHHON CTaThe M3y4E€HBI BOMPOCHI OPraHU3alMd U PAa3BUTHS MMOYTOBO-
tenerpadHoi cnyx0nl Bo depranckoit obmactu B koHie XIX — Havyane XX Beka B Mepuo
rocnojictBa Poccuiickoii ummepun ¢ TOUKM 3peHust ucropuorpaduu. IlpoBenen anamus
CYIIECTBYIOIIECH JIUTEPATYPHl MO HCTOPUU TEICKOMMYHHMKAIUM, OCBEIICHA POJIb MOYTOBO-
TenerpagHoi ciyXObl B COILMAIBLHO-TIOIUTUYECKON M SKOHOMHUYECKON >ku3Hu DepraHckoit
JOJIHUHBI. Taxxe IIOKa3aHo, 9YTO JaHHasA TEMa HCIOCTATOYHO HMCCIICJOBAHA B HAYUHbBIX TpydaX,
APXUBHBIC MCTOYHUKHU CIIC HC ITOJTHOCTBIO BBCIACHLI B HaquLIﬁ 060pOT, H IMOAYCPKUBACTCA
AKTyaJIbHOCTb JTAJIbHEMIIINX UCCIIETOBAHUM.

Abstract.This article examines the issues of the establishment and development of the
postal-telegraph service in the Fergana region during the late 19th and early 20th centuries
under the rule of the Russian Empire from a historiographical perspective. The study analyzes
existing literature on the history of telecommunications and highlights the role of the postal-
telegraph service in the socio-political and economic life of the Fergana Valley. It is also
noted that the topic has not been sufficiently explored in academic research, archival sources
have not been fully introduced into scholarly circulation, and the relevance of further research
IS emphasized.

KIRISH

Tarixshunoslikda telekommunikatsiyalar (elektromagnit telegraf, telefon va radio)
tarixining tadqigi XIX asrning 60-yillarida vujudga kelgan. Aynan shu vaqgtdan boshlab
telekommunikatsiyalar tarixi dastlab epizodik, so‘ngra doimiy ravishda tadqiqotchilar
¢’tiborini tortadi. Natijada, bugungi kunda o‘quvchi o‘z ixtiyorida O‘rta Osiyo telegraf,
telefon va radio tarixining turli jihatlariga bag‘ishlangan yuzlab ilmiy va ilmiy-ommabop
nashrlar mavjud. Ushbu kitoblar, risolalar va maqolalarning butun majmuasini tahlil gilish
muammoning tarixshunoslik rivojlanishining to‘rtta asosiy bosqichini ajratib ko‘rsatishga
imkon beradi. Shuni ta’kidlash kerakki, bu bosqgichlar O‘rta Osiyoda XIX — XX asrlar
boshlarida telekommunikatsiyalar tarixini o‘rganish intensivligi darajasida, manba bazasining
kengligida hamda muammolarni o‘rganish chuqurligida va mualliflar tomonidan
go‘llaniladigan uslubiy yondashuvlar va nihoyat, eng murakkab, shuningdek, bahsli
masalalarni ko‘rib chiqishda mualliflarning xolislikni saqlashga tayyorlik darajasida sezilarli
farglarga ega.

Farg‘ona vodiysida XIX asr 70-yillarida tashkil etilgan pochta-telegraf xizmati o‘tmishi
tarix fanida kam tadqiq etilgan mavzular sirasiga kiradi. Bu mavzu yuzasidan adabiyotlarni
guruhlarga ajratish ham tadqiqotchiga birmuncha qiyinchilik tug‘diradi. Chunki bu mavzu
yuzasidan keng ko‘lamli tadgiqotlar amalga oshirilmagan, arxiv va statistik sharhlarni katta
gismi ilmiy muomalaga kiritilmagan.

ADABIYOTLAR TAHLILI VA METODOLOGIYA

Rossiya imperiyasi hukmronligi davrida Farg‘ona viloyatida pochta-telegraf
xizmatining yo‘lga qo‘yilishi mavzusiga doir adabiyotlarni shartli ravishda ikki guruhga
ajratib ko‘rsatish magsadga muvofiq:

1. Chor Rossiyasi va sovet davrida yaratilgan asarlar; 2. Mustaqillik vyillarida
O‘zbekistonda nashr qilingan ishlar.

Bu bo‘linish mavjud tarixshunoslik qoidalariga mos kelmasligi mumkin. Buning sababi
guruhlarga ajratish uchun amalga oshirilgan tadgigodlar juda ham chegaralangan.

NATIJALAR VA MUHOKAMA

1) Chor Rossiyasi va sovet davrida yaratilgan asarlar. Dastlab jahon
tarixshunosligida amalga oshirilgan ishlarga to‘xtalsak. Dastlab Turkistonda, shu jumladan
Farg‘ona hududida tashkil etilgan pochta-telegraf stansiyalari haqidagi ma’lumotlar Rossiya
imperiyasi davrida e’lon gilingan nashrlarda ham aks etgan[5:1-6].

Rossiya imperiyasida telegraf tarmoglarining qurilishi tarixiga bag‘ishlangan ishlardan
biri A.B.Arenkov galamiga mansubdir[6]. V.l.Astraxan, V.V.Pavlov va B.G.Chernyavskiy
ishida Rossiyaning boshqa hududlari qatorida Farg‘ona viloyatida ham amalga oshirilgan
ishlar to‘g‘risida qisqacha ma’lumot berilgan[7].

Rossiya imperiyasi Ichki ishlar vazirligi tomonidan 1901-yilda “Iloura u Tenerpad B
XIX cronxerun” nomli tarixiy ocherki ham XIX asrda Rossiya imperiyasida pochta-telegraf
tarmogqlari qurilishi, ularning tuzilishi hamda muhim jihatlariga bag‘ishlangan. Ocherkning
Turkiston telegraf bo‘limiga ajratilgan qismida 1865-yildan boshlangan pochta-telegraf
qurilishlari qisgacha yoritilgan. Farg‘ona viloyatidagi qurilishlar 1875-yilda Toshkentdan
Xo‘jandga boshlanganligini, 1876-yilda Mahram hamda Qo‘qongacha jami 420 verst
uzunlikda amalga oshirilganligi keltirilgan[16:187]. Tarixiy ocherkning muhim jihatlaridan
biri XIX asrda pochta-telegraf tizimi hodimlarining Kiyinishi arxiv hujjatlariga asosan
keltirilganidir.

Turkiston okrugi bosh shtabi polkovnigi Kornilov o°zining “Kamrapust niaun Boctounsiit

Typkecran” asari harbiy nuqtai nazardan yozilganligi uchun pochta yo‘llariga alohida
to‘xtalib o‘tadi. Qoshg‘arda Rossiya rezidensiyasining ochilishi bilan uni Farg‘ona viloyati
pochta boshgarmasi bilan bog‘lash zaruriyati yuzaga keladi. Kornilov asarida keltirilishicha,
Andijondan Qoshg‘arga ikkita yo‘l So‘figo‘rg‘on va Oytoldan o‘tgan[3]. O‘z navbatida
So‘figo‘rg‘on yo‘li 487, 446, 433 verst masofadagi 3 tarmoqqga bo‘lingan. Oytol yo‘li 477,
481, 455, 474, 474, 475, 443 verst masofadagi 7 ta tarmoqqa bo‘lingan[3]. Kornilov asari
Farg‘onadan Qoshg‘arga olib boruvchi pochta yo‘llarining deyarli barcha tomonlarini ko‘rib
chiggan.

V.1.Massalskiyning “Ouuuxnoneandeckuii cioBapb bpokrayza u Edpona” to‘plamida

Farg‘ona viloyatining Chor Rossiyasi tarkibidagi tarixiga doir maqolasida mintagadagi pochta
va telegraf idoralari 14857138 rublga nagd pul, gimmatbaho paketlar va posilkalarni
olgani[15], 16609142 rubl miqdorda yuborilgani, 1899-yilda pochta va telegraf daromad
112785 rubl ekanligi haqida ma’lumot beriladi[23]. Shuningdek, Farg‘ona viloyatining pochta
yo‘llarini sanab, shunday fikr bildiradi: O‘sh — Andijon, Namangan — Chust — Qo‘qon va
Yangi Marg‘ilon — Namangan shaharlari o‘rtasida pochta yo‘nalishlari mavjud. Oloy, Pomir,
Qorategin, Qoshg‘ar va Yettisuv bilan bog‘lanish qisman baland dovonlardan o‘tuvchi yo‘llar
bo‘ylab, faqat yozda borish mumkin bo‘lgan tashuvlar orqali amalga oshiriladi. Sirdaryoda 15
ta parom o‘tish joyi mavjud[15].

K.V.Bazilevichning “Iloura B Poccuu B XIX Beke” asarida ham yuqoridagi mualliflar
singari Farg‘ona viloyati pochtasi tarixi qisqa tarzda bayon etilgan[8].

Bevosita Farg‘ona viloyati pochta-telegraf xizmatlari tarixiga bag‘ishlanmagan bo‘lsa-

da, ammo uning ba’zi jihatlarini o‘zida bayon qilgan tadqiqodlardan biri M.S.Visokovning
“Poccuiickass UMIEpUs HA IMYTAX MOJIECPHHU3ALMH: 3apOXKIEHUE U Pa3BUTUE DIIEKTPOCBSA3U B
XIX — magane XX BB.” mavzusidagi doktorlik dissertatsiyasidir[9]. Mazkuz tadgigotda
Possiya imperiyasi tarkibidagi hududlarda telegraf tarmoglari qurilishi tarixi yoritilgan. Ammo
dissertatsiya davri hamda hududi kattaligi, shuningdek, tadqiqodning magsadi O‘rta Osiyo
bo‘lmaganligi sababli Farg‘ona viloyatining pochta-telegraf tizimi tarixiga qisqa o‘rin
ajratilgan[9:32].

X.S.Mansirevning “PazButne cpenacts cBszu B nopeBomtonronHoit Cpenneit (Komow.
nepuoa)” nomli iqtisodiyot fanlari nomzodi ilmiy darajasini olish uchun tayyorlangan
dissertatsiyasida mustamlaka davri O‘rta Osiyodagi aloga vositalarinining iqtisodiy
ahamiyatini ko‘rsatib bergan[14].

X.K.Kabirovning ishlari Tojikistonda aloga tarixiga bag‘ishlangan. Ushbu ishlarda
hozirgi Tojikiston hududiga kiruvchi sobiq Farg‘ona viloyati aloga tarixi haqida ham ayrim
ma’lumotlar eslatib o‘tilad[11;12].

2) Mustagqillik yillarida O‘zbekistonda nashr qilingan ishlar. Olimlar O‘.Mavlonov,
S.Ahmedov, B.Umarovlar tomonidan tayyorlangan va 2014-yilda o‘zbek, rus va ingliz
tillarida nashrdan chigarilgan — “O°‘zbekiston pochtasi: tarix va taraqqiyot” kitobida[13],
Toshkent axborot texnologiyalari universiteti professor-o‘qituvchilari L.N.Jo‘rayev
G‘.R.Mamatqulov, R.F.Xudoyberdiyev va B.[.LAhtamov hammualliflikda tayyorlagan —
“Zamonaviy pochta alogasi” nomli o‘quv qo‘llanmasida respublikada aloga xizmatining
vujudga kelishi va rivojlanishi tarixi aks ettirilgan[10].

Zaynabiddin Abdurashidov o‘zining “Tarjimon (1883-1917) gazetasidagi Turkiston
materiallarining izohli bibliografiyasi” nomli asarida O‘rta Osiyo, shu jumladan, Farg‘onadagi
pochta-telegraf xizmati haqida ma’lumot berib o‘tadi. Unda, Tarjimon gazetasining 1893-yil
soniga havola berib quyidagi sarlavhani keltiradi: “Teleg‘ram. Toshkand. Ne 27, 14.08.1893,
1. Koshg‘ar tarafga qurilayotgan telegraf yo‘li yaqinda bitishi haqida” [1:84]. Ya’ni, vodiy
telegraf liniyasi tarkibiga kiruvchi Qoshg‘ar qismi qurilishi haqida fukr bildiladi.
“Pravitel’stvenniy Vestnik. Taassufli vogea. No 21, 29.05.1898, 2. 17-mayda Marg‘ilon
uyezdida Eshon Muhammadali xalifa g‘azo e’lon qilgan; Andijonga yurib telegrafni kesgan;
18-mayda 105-batal’onga mansub 2 rotaga hujum qilgan, 22 soldat o‘lgan, 15 yaralangan,
soldatlar hujumga o‘tgan, xalq qochgan, 11 o‘lgan; 20-may kuni Eshon qo‘lga olingan,
Farg‘ona harbiy gubernatori beparvoligi uchun ishdan olingani haqida” nomli maqolada
telegraf liniyalarining shikastlanishi hamda boshqa ma’lumotlarni beradi[1:111].

Xushnudbek Mamadaliev 2022-yilda e’lon qilgan “Farg‘ona vodiysi shaharlari tarixi
(XIX — XX asr boshlari)” nomli monografiyasida Qo‘qon xonligi davrida Farg‘ona vodiysi
shaharlarning ijtimoiy-igtisodiy hayoti, shaharlarning ichki va tashqi savdo aloqalaridagi o‘rni,
Rossiya imperiyasi tomonidan xonlik tugatilgach, shaharlar hayotidagi hududiy hamda

urbanizatsion o‘zgarishlar, vodiy shaharlarining eski va yangi qismlarga bo‘linishidagi

ziddiyatli holatlarni tarixiy faktlar asosida tahlil etilgan. Shu bilan birga, XIX asr oxiri XX asr
boshlaridagi vodiy shaharlarida qurilgan pochta-telegraf xizmatlari hagida ma’lumot berib
o‘tadi[4:121].

A.P.Axunov yomonidan “Farg‘ona oblasti va Sharqiy Turkiston o‘rtasidagi ijtimoiy-
igtisodiy alogalar tarixi (XIX asr 70-yillari — XX asr boshlari)” nomli dissertatsiyada Farg‘ona
va Shargiy Turkiston o‘rtasidagi ijtimoiy-igtisodiy alogalarda pochta-telegraf xizmatlarining
o‘rni haqgida e’tiborga molik fikrlarni o‘rtaga tashlaydi[2].

Internet tarmogqlarida ham Farg‘ona viloyati pochta-telegraf tizimi haqidagi ba’zi

ma’lumotlar uchraydi. Internetdagi ma’lumotlarni elektron matn ko‘rinishidagi ma’lumotlar
manbalari va adabiyotlari ko‘rsatilmagan holda o‘qishimiz mumkin[17;18]. Jumladan,
mytashkent.uz saytida 1885-86-yillarda Qo‘qon, Andijon, Eski va Yangi Marg‘ilonda Ot-
pochta bo‘limlari, 1876-yilda Turkistonning yirik shaharlari qatori Yangi Marg‘ilon shahrida
ham telegraf liniyasi barpo etilganligi, 1901-yilda esa Qo‘qon-Andijon hamda Namangan-
Chust telegraf liniyasi qurilgani haqida ma’lumotlar qayd etilgan[17]. Ammo bu saytda
boshqa tadqgiqotlar va internet materiallari singari Farg‘ona viloyati aloqa tarixi to‘laligicha

bayon etilmagan hamda asosiy ma’lumotlar muharrir e’tiboridan chetda qolgan.
Vikipedia saytida ham Farg‘ona viloyatining Chor Rossiyasi tarkibidagi tarixiga doir
magqola e’lon qilingan. “®epranckas obmacte (Poccuiickas mmnepus)” nomli maqolasida

Farg‘ona viloyatining viloyati transport-aloga tizimi haqida ma’lumot berganda pochta-
telegraf xizmatini ham keltirib o‘tadi. Jumladan, Pochta va telegraf daromadlari 112 785
rublni tashkil etganligi yozilgan. Ammo bu gaysi yilga oid va gaysi manbadan olinganligi
nom’alum[22]. Bu yerda katta ehtimol bilan V.I.Massalskiyning “DHuuKI0ONICINICCKUN
cioBapb bpokraysa u Edbpona” to‘plamidagi maqola faktlaridan foydalanilgan[15].

XULOSA

Xulosa qilib aytganda, Farg‘ona viloyatida pochta-telegraf xizmatining joriy etishi tarixi
tarix fanida amalga oshirilgan ilmiy tadgiqodlarda deyarli aks etmagan. Mavzuning manbaviy
asosi katta bo‘lishiga garamasdan, pochta-telegraf xizmatining Farg‘ona viloyati siyosiy,
ijtimoiy-iqtisodiy va madaniy sohadagi o‘rnini ko‘rsatib beradigan dissertatsiyalar
yaratilmagan. Bularning barchasi ushbu mavzuning O‘zbekiston tarixi fanidagi dolzarb, kam

o‘rganilgan hamda tarix sohasi uchun muhim xulosalar berishi mumkinligini ko‘rsatadi.

Farg‘ona vodiysida aloga tarmoqlarini paydo bo‘lishi va uning rivojlangan shakllari va
nihoyat hozirgi zamon davlatchilik tizimi darajasiga erishguncha bo‘lgan davr ichida ham turli
xildagi muayyan o‘zgarishlardan chetda qolmadi. Aloga vositalarini o‘rganilgan vaqtdagi
dastlabki shakldan rivojlana borib, takomillashgan va ilm-fan yutuglariga asoslangan ixtirolar
zamirida hozirgi zamon aloga tizimining paydo bo‘lishiga olib kelgan maxsus tadqiqot
hozirgacha amalga oshirilmagan.

